
Дневни билтени

 Полициски службеници на СВР Тетово, вчеравечер (28 ноември) околу 23 часот и 30
минути, по преземени оперативни мерки, за само два часа го идентификувале и го
лишиле од слобода 33-годишниот Ј.А. од тетовска Мала Речица. Тој се сомничи дека од
јарболот на манастирот „Свети Наум Чудотворец“ на Попова Шапка, вчера, додека
немало никој во верскиот објект, го симнал црковното знаме на Македонската
православна црква-Охридска архиепископија и на негово место го поставил знамето на
Република Албанија. Се расчистува случајот и против Ј.А., кој при симнувањето на
црковното знаме бил со уште едно лице, ќе следува соодветен поднесок.

На 28.11.2023 во Кичево, полициски службеници од Надворешната канцеларија за
криминалистички работи Кичево го лишиле од слобода Л.Ј.(28) од Кичево. При претрес
во неговиот дом, извршен со судска наредба, биле пронајдени и одземени марихуана,
дигитална вага и други предмети. Тој бил задржан во полициска станица и по целосно
документирање на случајот, во координација со јавен обвинител, против него ќе биде
поднесена соодветна пријава.

На 28.11.2023 во 14.00 часот во Кавадарци, полициски службеници од ОВР Кавадарци
лишиле од слобода малолетник од Кавадарци. Тој се сомничи дека околу 12.15 часот во
слаткарница во Кавадарци одзел паричник од Б.Т.(56) од Кавадарци. Одземеното било
пронајдено и вратено на сопственичката, а со малолетникот, во полициска станица, во
присуство на родител и адвокат за малолетници, бил извршен службен разговор. По
целосно документирање на случајот, ќе биде поднесен соодветен поднесок.

На 28.11.2023 околу 19.50 часот, полициски службеници на СВР Тетово го лишиле од
слобода 29-годишниот тетовец Џ.И., кој бил затекнат при извршување на кражба во
подрумски простории во станбена зграда во Тетово. Од него биле одземени повеќе
предмети кои ги користел за извршување на кражбата. По целосно документирање на
случајот ќе следува соодветна пријава.

Регионалниот центар за гранични работи Југ – Полициска станица за граничен премин и
граничен надзор Стар Дојран, во координација со јавен обвинител, ќе поднесе кривична
пријава против Б.М.(28) и М.Б.(29), двајцата од Неготино, поради постоење основи на
сомнение за сторено кривично дело „фалсификување исправа“. Имено, на 24.11.2023,
двајцата дошле во
Полициската станица за граничен премин и граничен надзор Стар Дојран и сакале да го
подигнат патничкото возило „ауди“, кое на 19.09.2023 било одземено од Б.М. за
докажување сопственост. Тие приложиле и купопродажен договор со кој сопственикот го
продава на М.Б.. Меѓутоа, од увидот во договорот било забележано дека наместо
патничко возило стоел мотоцикл и возилото не им било вратено. Истиот ден, тие донеле
нов договор заверен кај нотар, при што било утврдено дека потписот на продавачот се
разликувал од потписот во претходниот договор. Исто така, по извршени проверки кај
нотарот, било констатирано дека тој нема заверено таков договор, по што било
констатирано дека договорот е фалсификуван и против лицата ќе биде поднесена
пријавата.

На 28.11.2023 во 23.00 часот на подрачјето на Гази Баба, полициски службеници од
Единицата за интервентна полиција при СВР Скопје го лишиле од слобода Р.Р.(27) од
Скопје затоа што кај него била пронајдена и одземена марихуана. По целосно
документирање на случајот ќе следува соодветен поднесок.

На 28.11.2023 во 22.40 часот на подрачјето на Центар, полициски службеници од
Единицата за интервентна полиција при СВР Скопје го лишиле од слобода Р.А.(39) од
Скопје затоа што кај него била пронајдена и одземена марихуана. По целосно
документирање на случајот ќе следува соодветен поднесок.

На 28.11.2023 околу 13.45 часот на улица „103“ во Тетово, полициски службеници на
СВР Тетово го лишиле од слобода 25-годишниот К.И. од тетовски Пирок затоа што кај
него била пронајдена и одземена марихуана. Тој е задржан во Полициската станица
Тетово за расчистување и документирање на случајот, по што ќе му биде изготвен
соодветен поднесок.

На 28.11.2023 околу 10.30 часот на улица „107“ во Тетово, полициски службеници на
СВР Тетово лишиле од слобода малолетник од Тетово затоа што кај него била
пронајдена и одземена марихуана. Во исто време од слобода бил лишен и 23-годишниот
тетовец Б.Ш. поради сомнение дека и тој бил инволвиран во случајот. Двајцата се
задржани во Полициската станица Тетово и против нив ќе следуваат законски
предвидените поднесоци.

Секторот за внатрешни работи Скопје во текот на вчерашниот ден (28.11.2023)
продолжи со контролите во областа на сообраќајот. На територија на град Скопје
изречени се вкупно 91 меркa, меѓу кои за возење без возачка дозвола шест санкции,
пет мерки за технички неисправни и нерегистрирани возила, четири санкции за
недавање првенство на минување на пешаци...

Во текот на вчерашниот ден (28.11.2023) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 89 возачи. Од нив шест возила се движело со брзина над 50
километри на час повеќе од дозволеното. Притоа 54 возила ја пречекориле брзината во
населено место, а 35 надвор од населено место.

На 28.11.2023 во 14.00 часот во СВР Скопје било пријавено дека на автопатот „Мајка
Тереза“ во насока од Тетово кон Скопје, во атар на с.Ласкарци, скопско, патничко
моторно возило „ауди“ со албански национални ознаки, управувано од В.М.(40) од
Република Албанија, излетало од коловозот. Од здобиените повреди во несреќата на
местото починала сопатничката Е.Т.(24) од Република Албанија,а лекар од Итна
медицинска помош констатирал смрт. Додека, со тешки телесни повреди се здобил
возачот В.М. констатирани во Комплексот клиники „Мајка Тереза“. Извршен бил увид од
увидна екипа од СВР Скопје.

На 28.11.2023 во 18.20 часот во СВР Скопје било пријавено дека на бул.„Св.Климент
Охридски“ во Скопје, патничко моторно возило „фолксваген“ со скопски регистарски
ознаки, управувано од И.З.(38) од Скопје, удрило во пешакот С.И.(36) од Скопје. Во
несреќата со тешки телесни повреди се здобил пешакот, констатирани во Комплексот
клиники „Мајка Тереза“. Извршен бил увид од увидна екипа од СВР Скопје.

На 28.11.2023 во 19.20 часот во СВР Штип било пријавено дека на ул.„Партизанска“ во
Штип, патничко моторно возило „опел мерива“ со штипски регистарски ознаки,
управувано од Т.Л.(51) од Штип, удрило во пешакот С.Е.(20) од Република Турција, со
привремен престој во Штип. Во несреќата со тешки телесни повреди се здобила С.Е.,
констатирани во Клиничката болница Штип.Извршен бил увид од увидна екипа од СВР
Штип.

На 28.11.2023 во 20.19 часот во СВР Битола било пријавено дека на крстосницата од ул.
„Прилепска“ и ул.„Караџова“ во Битола, патничко моторно возило „форд“ со битолски
регистарски ознаки, управувано од З.С.(51) од Битола, удрило во пешакот З.С.(38) од
Битола. Во несреќата пешакот се здобил со тешки телесни повреди, констатирани во
Клиничка болница Битола. Увид извршила увидна екипа на СВР Битола.

На 28.11.2023 во 21.45 часот во Полициската станица Аеродром, Т.П.(24) од Скопје
пријавила дека на ул.„Владимир Комаров“ била касната од куче скитник.

На 28.11.2023 во 09.30 часот во Полициската станица Аеродром, Е.Д.(66) од Скопје
пријавил дека во близина на Железничката Станица Скопје бил каснат од куче скитник.

На 28.11.2023 во 17.30 часот во Полициската станица Драчево, Р.Д.(33) од Скопје
пријавил дека на ул.„Бранко Заревски“ бил каснат од куче скитник.

На 28.11.2023 во 21.30 часот на улица „Пабло Неруда“ во Струга, полициски
службеници од ОВР Струга го лишија од слобода С.Р.(28) од Скопје. Тој бил баран по
потерница врз основа на наредба од Казнено - поправната установа Затвор Скопје за
издржување затворска казна. Лицето било спроведено во установата за издржување на
казната.

Денеска (29.11.2023), Одделението за внатрешни работи Радовиш до Основното јавно
обвинителство за гонење на организиран криминал и корупција Скопје, поднесе
кривична пријава против С.Ѓ.(29) од село Конче, општина Конче, поради постоење на
сомнение за сторено кривично дело „насилство“ по член 386 од Кривичниот закон. Тој се
сомничи дека на 26.11.2023 пред продажен објект во село Дедино, општина Конче,
физички го нападнал И.Ј.(44) од село Дедино, лице со здравствени проблеми.

Денеска (29.11.2023), полициски службеници од Полициската станица Аеродром го
лишиле од слобода К.Ж.(27) од Скопје, затоа што претходно во казино во населба Ново
Лисиче со остар предмет се заканувал на вработените. Кај него бил пронајдени одземен
предметот, а тој бил задржан во полициска станица. По целосно документирање на
случајот ќе следува соодветна пријава.

СВР Охрид поднесе кривична пријава против К.С.(45), А.Т.(24) и П.Б.(23), сите од
Охрид, поради постоење основи на сомнение за сторено кривично дело „насилство“.
Тие, на 12.11.2023 на паркинг простор пред угостителски објект на булеварот
„Железничка“ во Охрид, физички ги нападнале Б.Ј.(28) и Д.Ј.(34) од Охрид.

На 28.11.2023 на подрачјето на СВР Штип спроведена е акциска контрола на возачи кои
управуваат возила со брзина поголема од пропишаната. За време на контролата биле
констатирани 10 прекршоци, сите во населено место. Санкционирани биле и 16 други
видови на прекршоци, од кои 1 за технички неисправно возило, 4 за управување возило
без возачка дозвола, 1 за нерегистрирано возило, 1 за управување возило под дејство
на алкохол, 4 за некористење на сигурносен појас и 5 за непрописно паркирање.

СВР Охрид поднесе кривична пријава против Д.Л.(49) од Скопје, поради постоење
основи на сомнение за сторени кривични дела „злоупотреба на службената положба и
овластување“ и „фалсификување службена исправа“, како и против Б.А.(38) од Скопје,
поради постоење основи на сомнение за сторено кривично дело „бесправно градење“.
Во текот на минатата година, Д.Л. во својство на службено лице - вработен во
Министерство за транспорт и врски, спротивно на изводот од ДУП за град Охрид, внел
невистинити податоци, при што на второпријавената ѝ издал одобрение за градба на
индивидуална станбена зграда во Охрид. Б.А., како сопственик и инвеститор на
градбата, без потребната техничко-градежна документација, изградила повеќе катови
од дозволеното, со што двајцата се стекнале со противправна имотна корист.

На 28.11.2023 во периодот од 20.00 до 23.32 часот во Полициската станица Свети
Николе биле пријавени седум измами во обид. Според пријавеното, едно лице, кое се
претставувало како полициски инспектор, се јавувало на граѓаните и под изговор дека
нивен член на семејството предизвикал сообраќајна несреќа во која има загинати лица,
барал пари да им помогне да не одат во затвор. Се работи на расчистување на случаите.

СВР Битола поднесе кривична пријава против Н.И.(28), А.Ј.(26) и М.Т.(26), сите од
Битола, поради постоење основи на сомнение за сторено кривично дело „неовластено
производство и пуштање во промет наркотични дроги, психотропни супстанци и
прекурзори“. На 30.01.2023, полициски службеници извршиле преглед кај второ и
третопријавените, при што пронашле и одзеле марихуана, која ја набавиле од
првопријавениот.

На 28.11.2023 во 22.00 часот во СВР Тетово, 25-годишниот Н.А. од гостиварско Калиште
пријавил дека околу 20.30 часот во спортска сала во Тетово, додека извршувал работни
задачи како новинар со уште едно лице, бил физички нападнат од М.А. од тетовско
Ларце, додека други две лица, кои биле присутни во салата, му се заканувале. Се
преземаат мерки за расчистување и документирање на случајот.

На 28.11.2023 во 21.10 часот во СВР Куманово, М.Н. (46) од Куманово пријавила дека во
кругот на Општа болница Куманово била касната од куче скитник.

На 28.11.2023 во 20.15 часот во СВР Скопје било пријавено дека на паркинг простор на
ул.„Васко Карангелевски“ во Скопје, патничко возило „цитроен ц2“ со скопски
регистарски ознаки, управувано од Б.Н.(44) од Скопје, удрило во пешакот Л.Ј.(63) од
Скопје. Во несреќата Л.Ј. се здобила со тешки телесни повреди, констатирани во
Градската општа болница „Св.Наум Охридски“. Извршен бил увид од увидна екипа од
СВР Скопје.

Денеска (29.11.2023) во 11.45 часот во СВР Тетово пријавено е дека настанал пожар во
куќа во тетовското село Рогле, сопственост на 78-годишниот М.Р.. Во пожарот починал
сопственикот на куќата. Со интервенција на тетовските пожарникари пожарот бил
целосно изгаснат. На местото увид извршиле јавен обвинител и екипа од Секторот за
внатрешни работи Тетово. Се работи на расчистување на случајот.

СВР Охрид поднесе кривична против А.А.(48) од Скопје, поради постоење основи на
сомнение за сторено кривично дело „злоупотреба на службената положба и
овластување“ и Џ.Б.(53) од Кичево, поради постоење основи на сомнение за сторено
кривично дело „несовесно работење во службата“. Првопријавениот, како вршител на
должноста директор на Управа за водење на културно наследство во Скопје, не извршил
контрола кај локалитетот Плаошник во Охрид дали избраната агенција за обезбедување
на имот и лица од Кичево се придржува на потпишаниот договор и дали врши физичко и
техничко обезбедување на археолошкиот локалитет Св.Климентов универзитет
Плаошник – Охрид, со што свесно ѝ овозможил на агенцијата да се стекне со
противправна имотна корист од 2.463.250 денари. Второпријавениот, во својство на
одговорно лице во правниот субјект - агенција за обезбедување имот и лица, по
склучување на договорот со Управата не ги исполнил техничките услови предвидени во
договорот, а ангажирал и помал број на вработени лица.

На 28.11.2023 во 08.30 часот во СВР Тетово, Ш.Х.(65) од гостиварско Дебреше
пријавила дека во селото била касната од куче скитник.

На 28.11.2023 во 21.20 часот во СВР Скопје, Н.Н.(32) од Скопје пријавил дека околу
20.10 часот пред угостителски објект на подрачјето на Центар бил физички нападнат од
И.С.. Се преземаат мерки за расчистување на случајот.

На 28.11.2023 во 17.00 часот во Полициската станица Карпош, С.Б.(29) и Н.Н.(28),
двајцата од Скопје, пријавиле дека околу 01.00 часот во просторијата во која биле
сместени во судското одделение во специјална болница на подрачје на Бардовци биле
физички нападнати од две лица кои работеле како обезбедување, кои употребиле и
тврди предмети. За настанот бил известен јавен обвинител и се преземаат мерки за
расчистување на случајот.

На 28.11.2023 во 18.45 часот во Полициската станица Аеродром, Т.М.(48) од Скопје
пријавил дека на ул.„Ѓорги Капчев“ бил каснат од куче скитник.

Надворешната канцеларија за криминалистички работи Кочани поднесе кривична
пријава против Д.С.(26) од Зрновци, поради постоење основи на сомнение за сторено
кривично дело „овозможување на употреба наркотични дроги“. На 15.12.2022 во
Кочани, полициски службеници извршиле преглед на патничко возило „бмв“, во кое бил
пријавениот, при што кај него била пронајдена и одземена марихуана.

ОВР Гевгелија поднесе кривична пријава против А.С. (35) од Скопје, П.Ј. (51) и Р.М.(47),
двајцата од Куманово, поради постоење основи на сомнение за сторени кривични дела
,,криумчарење на мигранти’’ и ,,помагање’’. На 12.11.2023, првопријавениот со патничко
возило „рено меган“, кое претходно го изнајмил од правно лице во Куманово, во
близина на Гевгелија прифатил шест мигранти, додека второ и трето пријавените му
помогнале на тој начин што третопријавениот со патничко возило ги префрлил прво и
второпријавените до седиштето на правното лице каде ги дал своите лични документи за
да биде напишан како корисник на возилото во договорот за закуп на возило.

На 28.11.2023 во 10.00 часот во СВР Скопје, Б.К.(51) од Скопје пријавил дека на
подрачје на Аеродром од заталкано зрно од огнено оружје било оштетено неговото
патничко возило „форд ка“ со скопски регистарски ознаки. Повредени лица нема, а
зрното било подигнато за понатамошна постапка. Се преземаат мерки за расчистување
на случајот.

Надворешната канцеларија за криминалистички работи Гостивар поднесе кривична
пријава против Џ.З.(25) од Гостивар, поради постоење основи на сомнение за сторено
кривично дело „кражба на дрва“ и „пустошење на шума“, против Е.А.(38), поради
постоење основи на сомнение за сторено кривично дело „соизвршителство“, како и
против Ф.С.(20) и Ј.С.(23) од Гостивар, поради постоење основи на сомнение за сторено
кривично дело „помагање“. Во текот на февруари 2023 година, првопријавениот Џ.З.,
заедно со второпријавениот Е.А., во државна шума, атар на село Горна Бањица, со
моторна пила бесправно исекле 133 стебла даб и 152 стебла габер, а потоа бесправно
исечените огревни дрва со патничко возило „нисан“, сопственост на првопријавениот, ги
транспортирале до плац во село Горна Бањица, каде што ги продавала на претходно
договорени купувачи и на тој начин причиниле материјална штета на ЈП Национални
шуми ПШС Шар - Гостивар во износ од 453.904 денари. Трето и четвртопријавениот за
одреден паричен надомест им помагале на прво и второпријавениот околу товарење и
транспорт на дрвата.

